
Incumbensa Gort concernent l'augment da la valurisaziun en il Grischun cun realisar la Strategia da forza idraulica 

 
Ils 15 da favrer 2022 ha il Cussegl grond prendì enconuschientscha unanimamain dal rapport davart la Strategia da forza 

idraulica dal chantun Grischun 2022–2050.  
Er unanimamain ha il Cussegl grond acceptà las respostas da la CATE a las dumondas da princip che la Regenza aveva tschentà: 

«...ch'i vegnan beneventadas per ils partenadis en ina societad d'ina ovra partenaria – areguard las ulteriuras cumparts dal 
chapital d'aczias – cunzunt interpresas che han, cun lur activitads da fatschenta, in connex considerabel cun il chantun e cun 

ils interess da sia populaziun, da sia economia u da ses ambient.» 
«...che la valurisaziun ord l'explotaziun da l'energia vegn optimada a lunga vista, quai cun trair a niz las schanzas dal martgà, 

e ch'i vegnan beneventadas – sco partenarias per l'explotaziun – cunzunt interpresas che han, cun lur activitads da fatschenta, 
in connex considerabel cun il chantun e cun ils interess da sia populaziun, da sia economia u da ses ambient.» 

Da las grondas interpresas dal provediment e da la producziun d'energia en il chantun Grischun ha sulettamain la Repower in 
connex considerabel cun il chantun e cun ils interess da sia populaziun, da sia economia u da ses ambient. La valurisaziun che 

la Repower porta al chantun Grischun, a sias regiuns, a sias vischnancas ed a sia populaziun è duas giadas uschè gronda sco 
quella d'interpresas extrachantunalas. Ultimamain ha Hanser Consulting confermà quai cun in studi che stat a disposiziun al 

Cussegl grond. 
Perquai ch'il chantun Grischun sco er singulas vischnancas èn participads a la Repower, profitescha il maun public en il Grischun 

dublamain da la Repower.  
Sin basa da tut questas ponderaziuns stoi vegnir garantì, ch'il know-how e las experientschas da la Repower vegnian utilisads 

per engrondir, manar ed administrar optimalmain las ovras electricas che returnan a tschep. Particularmain stoi vegnir fatg sforzs 
per mantegnair las plazzas da lavur existentas u per stgaffir novas. Cunzunt stoi vegnir desistì d'installar structuras parallelas. 

 
Las sutsegnadras ed ils sutsegnaders incumbenseschan la Regenza: 

 
1. Da suttametter al Cussegl grond fin il pli tard ils 31 da matg 2027 in rapport che mussa, tge incumbensas che interpresas 

partenarias duain survegnir en il rom da la strategia da return dals implants e co che las ristgas duain vegnir repartidas tranter 
ils producents d'energia, las vischnancas concessiunaras ed il chantun.  

2. En quest connex duai vegnir preschentà, co ch'il chantun e las vischnancas concessiunaras pon profitar dal know-how da las 
interpresas partenarias en il rom dals novs concessiunaments e pli tard da l'explotaziun d'energia. 

3. Plinavant duai vegnir mussà, tge rolla che la Regenza prevesa per interpresas partenarias en connex cun ils proxims returns 

a tschep. 
 

Cuira, ils 17 da zercladur 2026 
 

Gort, Righetti, Dürler, Adank, Bärtsch, Berthod, Brandenburger-Caderas, Butzerin, Casutt, Cortesi, Della Cà, Grass, Heim, 
Koch, Krättli, Lehner, Menghini-Inauen, Metzger, Morf, Roffler, Sgier, Spagnolatti, Stocker    

 
 


